ԱՄՓՈՓԱԹԵՐԹ
«ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆԸ ՊԱՇՏՈՆԱԿԱՆ ՓԱՍՏԱԹՂԹԻ ՁԵՎԱՆՄՈՒՇԻ, ԱՅՆ ԿԱԶՄՈՂ ԱՆՁԻ, ՎԵՐՋԻՆԻՍ ՊԱՇՏՈՆԵԱԿԱՆ ԴԻՐՔԻ, ՊԱՇՏՈՆԱՎԱՐՄԱՆ ԺԱՄԱՆԱԿԱՀԱՏՎԱԾԻ ՎԵՐԱԲԵՐՅԱԼ ՏԵՂԵԿՈՒԹՅՈՒՆՆԵՐԻ, ՆՐԱ ՍՏՈՐԱԳՐՈՒԹՅԱՆ ԵՎ ՊԱՇՏՈՆԱԿԱՆ ՓԱՍՏԱԹՈՒՂԹԸ ՀԱՍՏԱՏՈՂ ԿՆԻՔԻ, ԴՐՈՇՄԱԿՆԻՔԻ ՆՄՈՒՇՆԵՐԻ ՏՐԱՄԱԴՐՄԱՆ ԿԱՐԳԸ, ԱՅԴ ՏԵՂԵԿՈՒԹՅՈՒՆՆԵՐԻ ՊԱՀՊԱՆՄԱՆ ՊԱՅՄԱՆՆԵՐԸ ԵՎ ԺԱՄԿԵՏՆԵՐԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. Բարձրագույն դատական խորհուրդ
	17.03.2021թ.

	
	N Ե-1762

	1. Նախագծի վերնագրում և բովանդակության մեջ «հաստատվող» բառը փոխել «հաստատող» բառով՝ հաշվի առնելով «ՀՀ պաշտոնական փաստաթղթերը ապոստիլով վավերացնելու մասին» օրենքի 6-րդ հոդվածի 2-րդ մասի բովանդակությունը:
	Ընդունվել է

	2. Նախագծի կետերի համարակալումն առաջարկվում է համապատասխանեցնել «Նորմատիվ իրավական ակտերի մասին» օրենքով սահմանված կարգավորումների պահանջներին:
	Ընդունվել է

	3. Նախագծի 1-ին կետով սահմանված անցումային դրույթն առաջարկվում է ամրագրել Նախագծի հավելվածում՝ հաշվի առնելով «Նորմատիվ իրավական ակտերի մասին» օրենքի 13-րդ հոդվածի 7-րդ, 9-րդ մասերով սահմանված կարգավորումների պահանջները:

	Չի ընդունվել
Նախագծի 1-ին կետով սահմանված գործողությունները բխում են ՀՀ կառավարության որոշումից, այլ ոչ՝ հավելվածից: Պահանջվող  տեղեկությունները անհրաժեշտ են էլեկտրոնային շտեմարանում համապատասխան տվյալները մուտքագրելով գործածել էլեկտրոնային ապոստիլի միասնական համակարգը, որը ենթադրում է համապատասխան մարմինների կողմից իրականացվող մեկանգամյա և ավարտվող գործողության իրականացում:
Հետագա գործընթացը կարգավորվում է հավելվածով:


	2. Առողջապահության նախարարություն

	09.03.2021թ. 

	
	N ԱԱ/11.1/4232-2021

	1. Նախաբանից հանել «Հայաստանի Հանրապետություն» բառերը՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասով նախատեսված դրույթը:
	Ընդունվել է

	2. Համարակալումը ուղղել՝ համապատասխանեցնելով օրենսդրական տեխնիկայի կանոններին:
	Ընդունվել է

	3.Ոստիկանություն
	16.03.2021թ.

	
	N 1/21/15430-21

	1. Նախագծի 1-ին կետից հանել «Անձնագրերի և վիզաների վարչությունը» բառերը, քանի որ այն հանդիսանում է Ոստիկանության կառուցվածքային ստորաբաժանում, իսկ Ոստիկանությունը, որպես ապոստիլով վավերացման ենթակա պաշտոնական փաստաթուղթ կազմող մարմին, Նախագծում արդեն իսկ ներառված է:
	Ընդունվել է

	2. Անհրաժեշտ է շտկել Նախագծի համարակալումը:
	Ընդունվել է

	4.Պաշտպանության նախարարություն
	16.03.2021

	
	N ՊՆ/510/1319

	1. Նախագծի վերնագրում և 1-ին կետում «հաստատվող» բառը փոխարինել «հաստատող» բառով
	Ընդունվել է

	2. Նախագծի հավելվածի 4-րդ կետում «3» թվանշանը փոխարինել «5» թվանշանով՝ հիմք ընդունելով «ՀՀ պաշտոնական փաստաթղթերը ապոստիլով վավերացնելու մասին» օրենքի 3-րդ հոդվածի 12-րդ մասի պահանջները
	Ընդունվել է

	5. Կադաստրի կոմիտե

	03.03.2021թ.

	
	N ՄԹ/1498-2021 

	1. Նախագծի համարակալումը առաջարկում ենք համապատասխանեցնել «Նորմատիվ իրավական ակտերի մասին» ՀՀ օրենքի 14-րդ հոդվածի 5-րդ մասի պահանջներին:
	Ընդունվել է

	2. Նախագծում «Անշարժ գույքի կադաստրի կոմիտեն» բառերը փոխարինել «Կադաստրի կոմիտեն» բառերով՝ համապատասխանեցնելով «Պետական կառավարման համակարգի մարմինների մասին» ՀՀ օրենքի 4-րդ հոդվածի 2-րդ մասի 2-րդ կետի և 9-րդ հոդվածի 3-րդ մասի 5-րդ կետի պահանջներին:
	Ընդունվել է

	3. Նախագծի հավելվածի 13-րդ կետում «լուծումից» բառը փոխարինել «լուծարումից» բառով:
	Ընդունվել է

	6. Արտաքին գործերի նախարարություն

	18.03.2021թ.

	
	N 1111/9981-21

	1.Նախագծի հավելվածում օգտագործվող տերմինների միասնականությունն ապահովելու նպատակով հավելվածի 3-րդ, 5-րդ, 6-րդ, 8-րդ, 13-րդ, 14-րդ և 15-րդ կետերում սույն կարգ, սույն հավելված, հավելվածի 5-րդ և 11-րդ կետերում՝ պաշտոնավարման դադարում և պաշտոնավարման դադարեցում, իսկ 13-րդ կետում լուծարում և լուծում հասկացությունները շարադրել միասնական խմբագրությամբ:
	Ընդունվել է

	2. Նախագծի հավելվածի 13-րդ կետում կազակերպաիրավական ձևի բառերից հետո լրացնել կամ գործունեության դադարեցման բառերը՝ հաշվի առնելով, որ նշված կետում շարադրված է նաև համապատասխան մարմնի լուծարման դեպքը:
	Ընդունվել է

	3. Իրավական ակտում օգտագործվող հասկացությունների տարընթերցումից խուսափելու նպատակով առաջարկում ենք  հավելվածի 12-րդ կետում «Նորաստեղծ մարմինների, կառույցների, կամ ձևավորված նոր հաստիքների, կամ նորանշանակ պաշտոնատար անձանց կողմից» բառերը փոխարինել «Հայաստանի Հանրապետության պաշտոնական փաստաթղթերը ապոստիլով վավերացնելու մասին օրենք իմաստով պաշտոնական փաստաթուղթ տրամադրող նորաստեղծ մարմինների, կառույցների, կամ ձևավորված նոր հաստիքների, կամ նորանշանակ պաշտոնատար անձանց կողմից» բառերով:
	Ընդունվել է

	7. Նոտարական պալատ

	17.03.2020թ.

	
	N ԵՆՊ-158/21

	1. Նշվել է որ Նոտարական պալատը Արդարադատության նախարարությանը կարող է տրամադրել «Նոտարիատի մասին» օրենքի 36- հոդվածի 1-ին կետի 1-ից 23 ենթակետերով սահմանված նոտարի կողմից իրականացվող նոտարական գործողությունների ցանկը, նոտարական տարածքի ամբողջական անվանումը, նոտարի տվյալները /անուն, ազգանուն, հայրանուն/, պաշտոնեական դիրքի, պաշտոնավարման ժամանակահատվածի վերաբերյալ տեղեկությունները, նրա ստորագրության և պաշտոնական փաստաթուղթը հաստատող կնիքի կամ դրոշմակնիքի նմուշները: Ինչ վերաբերում է փաստաթղթերի ձևանմուշներին, ապա նոտարի կողմից կազմվող փաստաթղթերի համար ձևաթղթի նմուշ, որպես այդպիսին սահմանված չէ:
	Ընդունվել է
Հաշվի առնելով նշվածը Նախագծի 2-րդ կետում զետեղված են «պաշտոնական փաստաթղթի  ձևաթուղթ սահմանված լինելու դեպքում» բառեռը, իսկ հստակեցնելու համար նույնաբովանդակ տեղեկություն լրացվել է նաև Նախագծի հավելվածի 1-ին կետում: Նշվածը, ենթադրում է, որ ձևաթուղթը տրամադրվելու է, եթե այդպիսին սահմանված է ՀՀ օրենսդրությամբ:









	
2. Նախագծի հավելվածի 5-րդ կետով նախատեսված դրույթի կատարումը, այն է՝ շրջանառությունից հանված ջևանմուշների, կնիքների կամ դրոշմակնիքների, պաշտովարումը դադարած անձանց, նրանց պաշտոնավարման ժամանակի և պաշտոնեական դիրքի տվյալների և ստորագրության նմուշների մասին հարցմանը պատասխանելը, Նոտարական պալատի կողմից անհնարին է, քանի որ պալատը չի տիրապետում այդ տեղեկատվությանն ամբողջապես, իսկ դրանց հետ կապված բոլոր իրավական կարգավորումները սահմանվել և սահմանվում են Արդարադատության նախարարության կողմից, և ինչպես ներկայումս գործող, այնպես էլ արդեն լիազորությունները դադարեցված նոտարների կողմից պահանջվող տեղեկությունները պարբերաբար ներկայացվել են Արդարադատության նախարարություն:  
	
Ընդունվել է 
Շրջանառությունից հանված ձևանմուշները, կնիքները /դրոշմակնիքներ/, պաշտոնավարումը դադարեցրած անձանց, նրանց պաշտոնավարման ժամանակի և պաշտոնեական դիրքի տվյալները, ստորագրության նմուշները վերաբերելի են բոլոր վարչական մարմինների և աձանց, որոնք հնարավոր է չտիրապետեն նման տեղեկությունների, այդ թվում՝ վաղեմության ժամկետների պատճառով:  Նշված դեպքերում հայցվող մարմինը հայցվող տեղեկությունների բացակայության մասին տեղեկացնում է հայցող մարմնին, որի արդյունքում,  փաստաթղթի իսկությանն առնչվող հարցերի բացակայության պարագայում, փաստաթուղթը հաստատվում է ապոստիլով այն տրամադրող անձի վերաբերյալ սյունակներում նշելով «պաշտոնատար անձ» բառերը: Նշվածը հանդիսանում է Արդարադատության նախարարի և Արտաքին գործերի նախարարի համատեղ հրամանի կարգավորման առարկա:  
Հաստատվում է, որ Նոտարական պալատի կողմից առ այսօր Արդարադատության նախարարությանը տրամադրվում են գործող նոտարների վերաբերյալ տեղեկությունները, որոնք հավաքագրվում են: 

	8.Ֆինանսների նախարարություն

	16.03.2021թ.

	
	N 01/11-1/3700-2021

	Դիտողություններ և առաջարկություններ չկան
	

	9. Էկոնոմիկայի նախարարություն

	15.03.2021թ.

	
	N 01/3326-2021

	Դիտողություններ և առաջարկություններ չկան
	

	10. Բարձր տեխնոլոգիական արդյունաբերության նախարարություն

	18.03.2021թ.

	
	N 01/10.1/1445-2021

	Դիտողություններ և առաջարկություններ չկան
	

	11.Պետական եկամուտների կոմիտե

	13.03.2021թ.

	
	N 01/11-1/13944-2021

	Դիտողություններ և առաջարկություններ չկան
	

	12. Կրթության, գիտության, մշակույթի և սպորտի նախարարություն

	05.03.2021թ

	
	N 01/25/4305-2021

	Դիտողություններ և առաջարկություններ չկան
	

	13.Շրջակա միջավայրի նախարարություն
	11.03.2021թ.

	
	N 1/04.6/2938

	Դիտողություններ և առաջարկություններ չկան
	

	14.Աշխատանքի և սոցիալական հարցերի նախարարություն
	11.03.2021թ.

	
	N ՄԱ/10563-2021

	Դիտողություններ և առաջարկություններ չկան
	

	15.Տարածքային կառավարման և ենթակառուցվածքների նախարարություն

	12.03.2021թ.

	
	N ԱՊ/21.1/5925-2021

	Դիտողություններ և առաջարկություններ չկան
	

	16.Արտակարգ իրավիճակների նախարարություն

	11.03.2021թ.

	
	N 01/01.4/1172-2021 

	Դիտողություններ և առաջարկություններ չկան
	

	17.ՀՀ կենտրոնական բանկ

	31.03.2021թ

	
	N 15.1-06/000048-21

	Դիտողություններ և առաջարկություններ չկան
	

	18.Երևանի քաղաքապետարան

	01.03.2021թ.

	
	N 01/7-26013հ

	Դիտողություններ և առաջարկություններ չկան
	

	19. Վարչապետի աշխատակազմի իրավաբանական վարչություն
	20.04.2021թ.

	
	N 01/10.19/11735-2021

	Որոշման նախագծի 2-րդ կետի համաձայն՝ կարգով պահանջվող տեղեկատվությունը համապատասխան մարմինները, այդ թվում՝ կազմակերպություններն ու ուսումնական հաստատությունները, Արդարադատության նախարարությանը պետք է տրամադրեն որոշումն ուժի մեջ մտնելուց հետո 10 աշխատանքային օրվա ընթացքում։ Այս առումով հարկ է նկատի ունենալ, որ կարգավորմամբ նախատեսված մարմինների շրջանակը խնդրահարույց է «Հայաստանի Հանրապետության պաշտոնական փաստաթղթերը ապոստիլով վավերացնելու մասին» օրենք 6-րդ հոդվածի կարգավորումների համատեքստում, ըստ որի՝ կազմակերպություններն ու ուսումնական հաստատությունները նախատեսված չեն որպես ապոստիլով վավերացման ենթակա պաշտոնական փաստաթուղթ կազմող և տրամադրող առանձին մարմիններ։
	Ընդունվել է
Որոշման նախագծի 2-րդ կետից հանվել են «կազմակերպությունները» և «ուսումնական հաստատությունները» բառերը: Լրացվել է նոր՝ 3-րդ կետ, որով Հայաստանի Հանրապետությունում գործող ուսումնական հաստատությունների կողմից տրամադրվող փաստաթղթերի ձևանմուշները և դրանք կազմող և տրամադրող անձանց վերաբերյալ անհրաժեշտ  տեղեկությունները տրամադրվելու են Կրթության, գիտության, մշակույթի և սպորտի նախարարության, Հայաստանի Հանրապետության մարզպետարանների, Երևան քաղաքում՝ Երևանի քաղաքապետարանի կողմից՝ ըստ ենթակայության: 

	20. Վարչապետի աշխատակազմի պետաիրավական վարչություն
	20.04.2021թ.

	
	N 01/10.19/11735-2021

	Նախագծի հավելվածի 4-րդ կետի համաձայն՝ եթե «Էլեկտրոնային ապոստիլ» միասնական էլեկտրոնային կառավարման համակարգի միասնական շտեմարանում բացակայում են ապոստիլով վավերացնելու համար ներկայացված պաշտոնական փաստաթղթի ձևանմուշը, պաշտոնական փաստաթուղթը տրամադրող մարմնի կամ անձի անվան և հասցեի, այն կազմող, ստորագրող և տրամադրող պաշտոնատար անձի, նրա պաշտոնեական դիրքի, պաշտոնավարման ժամանակահատվածի վերաբերյալ տեղեկությունները, ինչպես նաև ստորագրության և պաշտոնական փաստաթուղթը հաստատող կնիքի,  դրոշմակնիքի նմուշները, ապա Արդարադատության նախարարությունը հարցում է կատարում տվյալ փաստաթուղթը տրամադրող մարմնին կամ անձին, կամ ում տնօրինության կամ հսկողության տակ  գտնվում  են այդ տվյալները: Այս դեպքում նշված մարմինները կամ անձինք պարտավոր են պատասխանել Արդարադատության նախարարությանը` հարցումը ստանալուց 5 աշխատանքային օրվա ընթացքում՝ հայցվող եղանակով: 
[bookmark: _GoBack]	         Այս առումով հարկ ենք համարում փաստել, որ «Հայաստանի Հանրապետության պաշտոնական փաստաթղթերը ապոստիլով վավերացնելու մասին» օրենքի 6-րդ հոդվածի 1-ին մասի համաձայն՝ համապատասխան տեղեկատվությունը արդարադատության ոլորտում Կառավարության քաղաքականությունը մշակող և իրականացնող նախարարություն են ներկայացնում ապոստիլով վավերացման ենթակա պաշտոնական փաստաթուղթ կազմող և տրամադրող մարմինները և պաշտոնատար անձինք: Միաժամանակ հիշյալ օրենքի 3-րդ հոդվածի 10-րդ և 11-րդ մասերի համաձայն՝  արդարադատության ոլորտում Կառավարության քաղաքականությունը մշակող և իրականացնող նախարարությունը հարցում է կատարում պաշտոնական փաստաթուղթը տրամադրած մարմին՝ այն կազմող և հաստատող անձի վերաբերյալ տեղեկությունները, ստորագրության, կնիքի կամ դրոշմակնիքի նմուշներն ստանալու նպատակով` այն դեպքում, երբ  «Էլեկտրոնային ապոստիլ» միասնական էլեկտրոնային կառավարման համակարգի միասնական շտեմարանում բացակայում են  ապոստիլով վավերացնելու համար ներկայացված պաշտոնական փաստաթուղթն ստորագրող պաշտոնատար անձի պաշտոնավարման, պաշտոնեական դիրքի, ստորագրության, կնիքի կամ դրոշմակնիքի վերաբերյալ տեղեկությունները: Արդյունքում ստացվում է, որ Արդարադատության նախարարությանը օրենքով տրված չէ լիազորություն հարցում կատարելու այն մարմնին, որը չի համարվում փաստաթուղթը տրամադրող մարմնին, սակայն ում տնօրինության կամ հսկողության տակ  գտնվում  են գտնվում անհրաժեշտ տվյալները: Տվյալ դեպքում, հարցումը ստացող մարմինն էլ իր հերթին պարտավորված չէ ներկայացնելու պահանջվող տեղեկատվությունը: Հաշվի առնելով վերոգրյալը՝ գտնում ենք, որ առաջարկվող կարգավորումները վերը ներկայացված համատեքստում համադրելի չեն Սահմանադրության 6-րդ հոդվածի հետ:
Համանման խնդիր է առկա նաև նախագծի հավելվածի 7-րդ կետում:
	Ընդունվել է




